
১ জানুৱাৰী, ২০১০



উমানন্দত সিদিনা শিলৰ ফাঁকত সোমাই আছিল

দীঘল দুপৰীয়া এটা

মোক ক্ষমা কৰিবা হে মমতাময়ী

বাৰে বাৰে চেষ্টা কৰিও মই তাক টানি উলিয়াব নোৱাৰিলোঁ

আৰু গুজি দিব নোৱাৰিলোঁ তোমাৰ দুহাতত



উমানন্দত সিদিনা শিলৰ ফাঁকত সোমাই আছিল

দীঘল দুপৰীয়া এটা আৰু

তুমি শিলৰ মূৰ্তি এটা সাজি সাজি মোক মহাকাব্যৰ

আখ্য়ান শুনোৱাই আছিল

বিবৰ্ণ দুপৰীয়াটোৰ গালৈ বগাই আহিব খুজিছিল পৰুৱাৰ

দীঘলীয়া লানি এটা

মই বিচাৰিছিলো এবাৰৰ বাবে মাথোঁ এবাৰৰ বাবে তুমি

আঁতৰাই থোৱা সেই শিলাময় শিল আৰু

চুই চোৱা ওফন্দি উঠা এটা দীঘল দুপৰীয়া তুমি বিচাৰিছিলা...

তুমি কি বিচৰা সেই প্ৰস্তৰ মূৰ্তিৰ পৰা

কি বিচাৰি অনাহাৰে কটোৱা দিন?



৪২॥এলকহ’লিক ঈশ্বৰ॥

		 এই পৃষ্ঠাটো শেষবাৰৰ কাৰণে ১১ মে' ২০২১ তাৰিখে ১১:৩৯ বজাত সলনি কৰা হৈছিল।
	লিখনিসমূহ ক্ৰিয়েটিভ কমন্স এট্ৰিবিউশ্যন/শ্বেয়াৰ-এলাইক অনুজ্ঞাপত্ৰৰ আওতাভুক্ত;
ইয়াৰ লগত অন্য পদো প্ৰযোজ্য হ’ব পাৰে।
ব্যৱহাৰৰ চৰ্তাৱলীত বিস্তাৰিত ভাবে চাওক।

